
LIFE SCIENCE CO, LTD. DHE TE PRODHUAR NE REPUBLIKEN POPULLORE TE
KINES”

e Hyrje

Komisioni pér Céshtjet Ligjore, Administratén Publike dhe té Drejtat e Njeriut (referuar né vijim
“"Komisioni™), né cilésiné e komisionit pérgjegjés, né mbledhjen e datés 12.04.2021, mori né
shqyrtim aktin normativ nr. 9, daté 22.03.2021 “Pé&r miratimin e tekstit té marréveshjes, ndérmjet
Ministrisé sé Shéndetésisé dhe Mbrojtjes Sociale, Ministrit té Shtetit pér Rindértimin dhe Institutit
té Shéndetit Publik dhe distributorit té autorizuar "KEYMEN ILAC SANA YI VE TI CARET",
A.S, pér furnizimin e Republikés sé Shqipérisé me vaksinén e inaktivizuar kundér Covid - 19
(VERO CELL) CORONAVAC, té krijuar nga SINOVAC LIFE SCIENCE CO, LTD. dhe té
prodhuar né Republikén Popullore té Kinés”.

Akti normativ shgyrtohet nga Komisioni sipas procedurave té parashikuara né nenet 32-38 té
Rregullores sé Kuvendit.

Né mbledhjen e komisionit, pér té prezantuar aktin normativ dhe pér té dhéné informacionet e

kérkuara nga deputetét, ishin té pranishém zévendésministrja e Shéndetésisé dhe Mbrojtjes Sociale
znj. Mira Rakacolli dhe Sekretarja e Pérgjithshme znj. Geraldina Prodani.

e Baza kushtetuese e aktit normativ

Akti normativ i propozuar pér miratim, éshté akt normativ me fuqiné e ligjit, né bazé té nenit 101
té Kushtetutés, i cili pércakton se Késhilli i Ministrave, né rast nevoje dhe urgjence, nén



pérgjegjésiné e tij, mund té nxjerré akte normative gé kané fuginé e ligjit. Akti normativ shogérohet
me relacionin pérkatés sipas nenit 68 té Rregullores sé Kuvendit. Miratimi i kétij akti normativ
kérkon njé shumicé té thjeshté votash, sipas nenit 55, pika 3 té Rregullores sé Kuvendit.

e Qéllimi dhe pérmbajtja e aktit normativ

Akti normativ ka pér géllim té miratojé tekstin e marréveshjes, ndérmjet Ministrisé sé Shéndetésisé
dhe Mbrojtjes Sociale, Ministrit t€ Shtetit pér Rindértimin dhe Institutit t& Shéndetit Publik dhe
distributorit té autorizuar "KEYMEN ILAC SANA Y1 VE Tl CARET", A.S. pér furnizimin e
Republikés sé Shqipérisé me vaksinén Coronavac, té krijuar nga Sinovac Life Science Co, Ltd.
dhe té prodhuara né Republikén Popullore té Kinés.

Né relacionin e Késhillit t¢ Ministrave parashtrohen argumentet lidhur me pérparésité,
problematikat dhe efektet e pritshme té késaj marréveshjeje, teksti i té cilés propozohet té miratohet
népérmjet kétij akti normativ. Konkretisht, Shqipéria éshté furnizuar me vaksina nga kompania
Pfizer dhe AstraZeneca té cilat u alokuan népérmjet mekanizmit Covax dhe népérmjet
marréveshjes sé firmosur me Pfizer. Zhvillimet né dinamiké té procesit té vaksinimit né mbaré
botén kané béré gé shumé vende té kené vémendje té shtuar edhe ndaj vaksinave té tjera té
prodhuara né vende si Republika Popullore e Kinés apo Federata Ruse. Pér kété arsye, si dhe pér
té shqyrtuar céshtjet teknike té lidhura me vaksinimin e popullatés e grupeve té caktuara, éshté
mbledhur Komiteti i Ekspertéve pér Imunizimin, i cili éshté njé organ késhillimor i ministrit té
Shéndetésisé, parashikuar nga ligji nr.15/2016, "Pér parandalimin dhe luftimin e infeksioneve dhe
sémundjeve infektive", t&€ ndryshuar. Komiteti ka marré né shqyrtim vaksinén e inaktivizuar
kundér Covid-19, Coronavac, té krijuar nga Sinovac Life Sciences, Pekin, Kiné. Ky komitet éshté
shprehur se ajo éshté njé vaksiné gé pérmban virusin e inaktivizuar SARS-Cov-2. Jané dhéné
rezultatet e fazés sé paré dhe té dyté té késaj vaksine né Kiné dhe kané filluar provat e fazés sé
treté gé né korrik 2020 né Kiné dhe mé pas né Brazil, Turgi, Indonezi dhe Kili. Provat e fazés sé
treté té kryera né Brazil dhe Turgi vlerésuan efikasitetin e vaksinés te punonjésit shéndetésoré gé
ofronin trajtim pér pacientét me COVID-19 dhe ishin prova té randomizuara, double-blind dhe té
kontrolluara me placebo. Kjo tregoi njé efikasitet ndaj sémundjes kryesisht 100% pér ato qé
kérkonin hospitalizim, rastet e rénda dhe fatale sipas té dhénave té publikuara vetém né fagen
zyrtare té kompanisé. Kjo vaksiné éshté aprovuar pér pérdorim emergjent né Kiné nga Autoriteti
Rregullator né Kiné dhe gjithashtu éshté aprovuar né disa shtete té tjera si: Azerbaixhan, Bolivi,
Brazil, Republikén Dominikane, Ekuador, Hong Kong, Indonezi, Laos, Meksiké, Paraguaj,
Filipine, Tailandé, Tunisi, Turgi, Ukrainé dhe Uruguaj etj.

Lidhur me pérdorimin né popullaté té kétyre vaksinave éshté shprehur edhe komiteti i pérkohshém
pér infeksionin e pérhapur nga Coronavirusi i ri, i ngritur me urdhrin nr.53, daté 31.1.2020 té
ministrit té Shéndetésisé dhe Mbrojtjes Sociale "Pér ngritjen e Komitetit té pérkohshém pér
infeksionin e pérhapur nga Coronavirusi i ri". Ky komitet ka vlerésuar dhe propozuar pérdorimin
e késaj vaksine né popullaté.



Nisur nga fakti gé vaksinat e prodhuara né Kiné dhe Rusi kané vetém aprovimin nga trupat
certifikuese té vendeve té tyre pér pérdorimin né popullaté, u kérkua njé vendimmarrje edhe nga
Komiteti i Etikés, i cili éshté njé organ i pavarur, i parashikuar nga ligji nr.105/2014, "Pér barnat
dhe shérbimin farmaceutik", t& ndryshuar, i pérbéré nga profesionisté té shéndetit ose jo, té cilét
kané pérgjegjési pér mbrojtjen e té drejtave, sigurisé dhe miréqgénies sé personave té pérfshiré né
provat klinike. Né mbledhjen e datés 9.3.2021, Komiteti, duke vlerésuar se pérdorimi i vaksinave
anticovid-19 éshté i domosdoshém né kushtet e pandemisé gé po kalon vendi, vendosi gé té lejohet
pérdorimi i atyre vaksinave te miratuara nga EMA, FDA-ja dhe nga trupa té tjera certifikuese té
vendeve qé kané prodhuar vaksina anticovid-19 dhe aplikimi i tyre té shogérohet me njé Inform
Consent ku sgarohen efektet pozitive dhe ato anésore.

Ministria e Shéndetésisé Turke, né kuadér té marréveshjes me Késhillin e Ministrave té Republikés
sé Shqipérisé pér bashképunim né fushén e shéndetésisé, i &shté pérgjigjur interesit té shprehur
nga Ministria e Shéndetésisé dhe Mbrojtjes Sociale té Republikés sé Shqipérisé lidhur me procesin
e vaksinimit. Ajo ka informuar palén shqiptare se vaksina qé po pérdoret né popullatén Turke éshté
vaksina gé pérmban antigenin viral Sars-Cov-2 té inaktivizuar kundér Covid-19 (Vero Cell),
Coronavac, té krijuar nga Sinovac Life Science Co, Ltd. Ministria e Shéndetésisé Turke gjithashtu
informoi palén shqiptare mbi procesin e provave klinike si dhe efikasitetin e vaksinés, i cili sipas
té dhénave té mbledhura deri mé 23 dhjetor 2020 u gjet t& ishte né njé interval besimi prej 95%.
Kjo vaksiné gé po pérdoret né popullatén turke ka marré autorizim pérdorimi emergjent nga
Agjencia Turke e Barnave dhe Pajisjeve Mjekésore. Vlerésimet shkencore dhe analizat e kryera
né laboratorét e analizés dhe kontrollit t¢ Agjencisé Turke té Barnave dhe Pajisjeve Mjekésore
rezultuan se vaksina ishte e pranueshme pér té dhéné autorizimin e pérdorimit urgjent nga Agjencia
Turke e Barnave dhe Pajisjeve Mjekésore. Ministria e Shéndetésisé e Republikés sé Turqisé ka
informuar palén shqiptare se deri tani jané vaksinuar me kété vaksiné né total 10 372 000 (dhjeté
milioné e tregind e shtatédhjeté e dy mijé) persona, nga té cilét té gjithé personat mbi 65 vjec dhe
rreth 1 000 000 (njé milion) punonjés shéndetésor. Sipas informacioneve té pércjella nga Ministria
e Shéndetésisé Turke, kompania "Keymen lIlac Sana yi ve ti caret”, A.S. éshté distributor i
autorizuar né disa vende, pérfshiré Turginé dhe Azerbajxhanin dhe éshté caktuar edhe distributor
I autorizuar i késaj vaksine pér Shqipériné. Né vijimési té kétij procesi, Késhilli i Ministrave, me
aktin normativ nr. 6, date 10.3.2021, ka mundésuar dhénien e autorizimit ministrit té¢ Shéndetésisé
dhe Mbrojtjes Sociale dhe ministrit té Shtetit pér Rindértimin, pér zhvillimin e negociatave me
prodhuesit, me distributoré té autorizuar, me geverité ose institucionet e autorizuara prej tyre, té
vendeve gé prodhojné ose distribuojné vaksina anticovid, pér té siguruar kéto vaksina, té cilat jané
té certifikuara nga trupa certifikuese né vendin e prodhimit té tyre.

Né datén 10.3.2021, Ministria e Shéndetésisé dhe Mbrojtjes Sociale ka marré njé letér shprehjeje
interesi nga kompania turke "Keymen llac Sana yi ve ti caret”, A.S. pér té fumizuar Republikén e
Shqipérisé me 1 000 000 (njé milion) doza vaksine té vaksinés Coronavac, té krijuar nga Sinovac



Life Science Co, Ltd. dhe té prodhuara né Republikén Popullore té Kinés. Né letrén e shprehjes sé
interesit kompania ka paraqgitur historikun e saj, ku ndér té tjera thekson se 6 nga 10 vaksinat e
parashikuara nga Programi i Pérgjithshém i Imunizimit né Turgi jané fumizuar prej saj.
Bashképunimi me kompaniné Sinovac ka nisur né 2013 dhe Keymen ka bashképunuar me
Republikén e Turqisé pér té kryer testimet e fazés sé treté klinike, ku pas tyre, Ministria e
Shéndetésisé e Republikés sé Turgisé ka nénshkruar njé marréveshje me kété kompani pér blerjen
e njé numri té konsiderueshém té dozave té vaksinave.

Né vlerésimin e Késhillit t&¢ Ministrave, kjo éshté njé mundési e volitshme pér Repulikén e
Shqipérisé, edhe pér lehtési logjistike, pasi éshté mé e lehté pér ta transportuar vaksinén nga Turgia
né vendin toné. Népérmjet aktit normativ nr. 7, daté 12.3.2021, té Késhillit t& Ministrave qé
ndryshon aktin normativ nr. 1, daté 10.1.2021 "Pér miratimin e tekstit te marreveshjes, per
prodhimin dhe fumizimin, nga dhe ndermjet Pfizer Export BV, dhe Ministrise se Shendetesise dhe
Mbrojtjes Sociale te Shqiperise, Institutit te Shendetit Publik, dhe ministrit te Shtetit per
Rindertimin, autorizimin e procedures per lejimin e hyrjes dhe administrimit te vaksinave Anti-
Covid-19 ne Republiken e Shqiperise, si dhe perdorimin e tyre ne popullate™, vaksinat anticovid-
19 aprovohen pér pérdorim né popullaté bazuar né aprovimet e Food and Drugs Administration té
Shteteve té Bashkuara t&¢ Amerikeé (FDA), ose European Medicine Agency (EMA) té Bashkimit
Evropian ose té trupave té tjera certifikuese té vendeve gé prodhojné vaksina anticovid-19. Né
vijim té shprehjes sé interesit té kompanisé si mé sipér, u ngrit njé grup pune multidisiplinor dhe
ndérministror pér vlerésimin e kushteve té kontratave qé do té lidhen me prodhuesit, me
distributoré té autorizuar, me geverité ose institucionet e autorizuara prej tyre, pér té siguruar
vaksina anticovid, té cilat jané té certifikuara nga trupa certifikuese né vendin e prodhimit té tyre.
Grupi i punés mori né shqyrtim projekt kontratén e propozuar nga kompania turke "Keymen llac
Sana yi ve ti caret”, A.S. dhe pérgatiti relacionin bashké me projektin final té kontratés sé
dakordésuar. Distributori i autorizuar "Keymen llac Sana yi ve ti caret”, A.S. paragiti autorizimin
e marré nga kompania Sinovac Life Science Co, Ltd., i cili éshté i vlefshém nga data 15.2.2021
deri 31.12.2021. Marréveshja pérmban parashikime lidhur me ¢mimin, dozat, standardin dhe
cilésiné e produktit, dérgimin e tij né Shqipéri, sigurimin e produktit, zgjidhjen e mosmarréveshjes
etj.

Me ané té kétij akti normativ synohet té miratohet teksti i késaj marréveshjeje ndérmjet ministrit
té Shéndetésisé dhe Mbrojtjes Sociale, ministrit t¢ Shtetit pér Rindértimin dhe Institutit té
Shéndetit Publik dhe distributorit té autorizuar "Keymen llar; Sanayi ve Ticaret”, A.S. Akti
normativ pérbéhet nga 3 nene me pérmbajtje si mé poshté:

Neni 1 parashikon miratimin e tekstit t¢ marréveshjes, ndérmjet, Ministrisé sé Shéndetésisé dhe
Mbrojtjes Sociale, ministrit t& Shtetit pér Rindértimin dhe Institutit t¢ Shéndetit Publik dhe
distributorit té autorizuar "Keymen llac Sana yi ve ti caret”, A.S. pér fumizimin e Republikés sé
Shqipérisé me vaksinén e inaktivizuar kundér Covid-19 (Vero Cell) Coronavac, té Kkrijuar nga
Sinovac Life Science Co, Ltd. dhe té prodhuar né Republikén Popullore té Kinés. Marréveshja pér



fumizimin, pér shkak té sekretit tregtar dhe kérkesés sé shprehur né marréveshje nga "Keymen llac
Sana yi ve ti caret”, A.S. nuk do té publikohet ne asnjé website té institucioneve apo né "Fletoren
zyrtare”. Té gjitha institucionet e pérfshira né dhénien e mendimit, té miratimit, apo gé jané pjesé
e procesit, kané detyrimin té mos béjné publike marréveshjen bashkélidhur kétij akti normativ. Ky
nen parashikon gjithashtu se detyrimet e organeve shtetérore dhe pérjashtimet nga detyrimet pér
furnizimin e vaksinés anticovid jané té njéjta me ato té pércaktuara né aktin normativ nr.1, daté
10.1.2021, té Késhillit té Ministrave, té ndryshuar.

Neni 2 parashikon se efektet financiare gé rrjedhin nga marréveshja pérballohen nga fondi rezervé
i buxhetit té shtetit pér vitin 2021.

Neni 3 parashikon hyrjen né fugi menjéheré té aktit normativ dhe botimin né “Fletoren zyrtare”.

o Vlerésimi i kushtetueshmérisé sé aktit normativ

Akti normativ éshté nxjerré nga Késhilli i Ministrave né zbatim té nenit 101 té Kushtetutés. Kjo
dispozité kushtetuese parashikon té drejtén e Késhillit t¢ Ministrave gé né rast nevoje dhe urgjence,
nén pérgjegjésiné e tij, té nxjerré akte normative me fuqginé e ligjit pér marrjen e masave té
pérkohshme. Kjo e drejté ka natyré lejuese dhe pérjashtimore, prandaj Kushtetuta e ka kushtézuar
ushtrimin e saj me ekzistencén e nevojés dhe urgjenceés, si dhe me kontrollin pérfundimtar nga
Kuvendi té akteve té nxjerra.

Gjykata Kushtetuese, né disa vendime té saj, ku mund té pérmendim vendimin nr. 24, daté
10.11.2006, nr. 1, daté 6.2.2013, nr. 5, daté 5.2.2014, ka interpretuar kuptimin e termave “nevojé”
dhe “urgjencé” si elemente me réndési té€ vecanté né pérmbajtjen e nenit 101 té€ Kushtetutés dhe si
elemente pércaktuese pér té drejtén gé sanksionon kjo dispozité. Nevoja dhe urgjenca, sipas
Gjykatés Kushtetuese, mund té shkaktohen nga faktoré té ndryshém jetésoré, natyroré e shogéroré.
Si raste té tilla pérmenden fatkegésité natyrore, boshlléku legjislativ i shkaktuar nga shfugizimi i
akteve, nevoja pér efekte t& menjéhershme né fusha me ndjeshméri té madhe publike. Ajo gé i
bashkon té gjitha kéto situata éshté fakti se pérfagésojné njé gjendje jo té zakonshme né jetén e
vendit ku evidentohet dukshém rreziku i ardhjes sé pasojave té démshme pér interesat publiké ose
pér té drejtat themelore té shtetasve. Ky rrezik dikton nevojén e masave té menjéhershme, por qé
legjislacioni ekzistues nuk i mundéson dot. Nga ana tjetér, elementi urgjencé nuk mund té ekzistojé
né vetvete pa nevojén, sepse urgjenca tregon vetém njé situaté qé nuk mund té presé, ndérsa nevoja
tregon substancén e saj, pércakton situatén qé kérkon zgjidhje, tregon marrédhénien shogérore gé
kérkon rregullim ligjor. Kuptimin e tyre té vérteté termat nevojé dhe urgjencé e manifestojné né
kuadér té situatés té rastit konkret, duke i vlerésuar né kohén kur éshté vértetuar prania e tyre.

Ndérhyrja pérmes Kkétij akti normativ shfaget e nevojshme dhe urgjente, né kushtet kur situata e
krijuar nga Sars-Cov-2 vlerésohet e pamundur té presé aq kohé sa nevojitet pér nxjerrjen e ligjit té
nevojshém nga organi ligjvénés, gofté edhe népérmjet procedurave té pérshpejtuara.



Gjykata Kushtetuese, né vendimet e saj nr. 23 daté 16.04.2014; nr. 24, daté 10.11.2006; nr. 1, daté
06.02.2013, ka mbajtur géndrimin se Kuvendi éshté organi gé bén vlerésimin dhe kontrollin e
nevojés dhe urgjenceés, sepse Kushtetuta e ka ngarkuar né ményré té drejtpérdrejté pér kété qéllim.
Duke pérdorur termin “miraton”, Kushtetuta ka parasysh vilerésimin né formé dhe pérmbajtje té
normés dhe elementeve pérbérése té saj, si dhe shprehjen e mendimit pérfundimtar nga organi
vlerésues lidhur me aktin gé shgyrton. Natyra e kétij vlerésimi éshté politike, por edhe juridike.
Gjykata ka vlerésuar se kontrolli gé ushtron Kuvendi ndaj aktit normativ éshté edhe i karakterit
substancial. Pérpara miratimit ose mosmiratimit té normés sé nxjerré nga Késhilli i Ministrave,
Kuvendi e shqyrton até pér ta vlerésuar si né formé, ashtu dhe né pérmbajtje. Ai shqyrton praniné
e té gjitha elementeve té pércaktuara shprehimisht pér aktin normativ me fuginé e ligjit né
Kushtetuté si dhe pajtueshmériné e pérmbajtjes sé tij me Kushtetutén dhe ligjet e tjera né fuqi.

Akti normativ nr. 9, daté 22.3.2021 éshté publikuar né Fletoren zyrtare nr. 45, daté 23 Mars 2021
dhe i éshté dérguar pér miratim Kuvendit té Republikés sé Shqipérisé, i cili éshté brenda afatit
Kushtetues (brenda 45 ditéve nga hyrja né fuqi e tij) pér ta shqyrtuar até.

e Diskutime né komision

Prezantimi i aktit normativ u bé nga zévendésministrja e Shéndetésisé dhe Mbrojtjes Sociale zn;j.
Mira Rakacolli, e cila e nisi prezantimin e saj duke sjellé né vémendje numrin e madh té njerézve
gé kané humbur jetén dhe sfidén e madhe me té cilén po pérballen sistemet shéndetésore né mbaré
botén pér té luftuar pandeminé e shkaktuar nga Covid-19. Jemi né kushtet, u shpreh ajo, té njé
mjekimi jo specifik pér té luftuar kété sémundje infektive dhe e vetmja zgjidhje pér té shpétuar
jetét e njerézve mbetet vaksinimi masiv, krahas masave qé rekomandohen pér parandalimin e
infektimit. Asnjéheré kérkimet shkencore dhe industria e prodhimit té vaksinave, tha ajo, nuk kané
njohur njé intensitet kag t€ madh dhe si rezultat i kétyre pérpjekjeve sot jané né studim mbi 200
vaksina, disa prej té cilave fatmirésisht i kané kaluar té gjitha provat. Por tashmé sfida e té gjitha
geverive té cdo vendi té botés mbetet sigurimi i sasisé sé vaksinave dhe organizimi i kryerjes
korrekt té té gjithé procesit té vaksinimit. Sigurimi i vaksinés pér geveriné shqiptare ka qené dhe
mbetet prioritet pér pérballimin e pandemisé e cila ka ndjekur me vémendje dhe kujdes zhvillimet
kudo né boté dhe ka arritur té sigurojé vaksina nga kompania Pfiser, AstraZeneca, vaksina té cilat
jané té miratuara nga FDA-ja dhe nga EMA. Né kushtet e emergjencés, kur Shqipéria si shumé
vende té tjera té botés i ka hapur rrugén edhe vlerésimit pér pérdorim té vaksinave té certifikuara
nga trupat certifikuese té vendeve prodhuese, jané béré pérpjekje edhe pér to. Znj. Rakacolli
theksoi se Shqipéria éshté vendi i paré né rajon né ritém vaksinimi, né numér vaksinash pér 100
persona. Njé nga vaksinat e pérdorura dhe té vlerésuara, sipas saj, éshté vaksina Coronavac e
prodhuar nga kompania kineze Sinovac. Kjo vaksiné ka autorizimin e trupés certifikuese té Kinés
dhe té 22 vendeve té tjera, ku po vazhdon me sukses prej kohésh pérdorimi i saj. Vaksina Sinovac
éshté vlerésuar nga Komiteti i Ekspertéve té Imunizimit, i pérbéré nga ekspertét mé té miré tekniké
té vendit né fushén e vaksinimeve dhe gé vleréson ¢do lloj vaksine gé hyn né Shqipéri. Ky komitet
ka analizuar me vémendje dhe kujdes té gjitha rezultatet dhe fazat e studimit té késaj vaksine, ndér
té cilat rezultati mé mbresélénés éshté ai i sigurisé 100% pér sa i pérket shpétimit té jetés dhe
nevojés pér t’u trajtuar né njésité e kujdesit intensiv. Pér kété arsye, u shpreh ajo, ky komitet e ka
klasifikuar si njé nga vaksinat gé mund té pérdoret me sukses né Shqipéri. Té njéjtin konkluzion



ka arritur edhe Komiteti i Ekspertéve pér Menaxhimin e Pandemisé Covid 19, po ashtu edhe
Komiteti i Etikés, si njé trupé e pavarur né marrjen e vendimeve gé kané té béjné me pérdorimin e
barnave, té pajisjeve mjekésore, apo té vaksinave. Pas marrjes sé informacioneve edhe nga
Ministria e Shéndetésisé sé Turqgisé, né vijim té kétij interesi, prané Ministrisé sé Shéndetésisé dhe
Mbrojtjes Sociale éshté ngritur grupi ndérministror dne multidisiplinor pér vlerésimin e kushteve
té kontratave gé do té lidhen me prodhuesit apo me distributorét e autorizuar té tyre pér vaksinat
antikovid. Teksti i késaj kontrate éshté miratuar nga Késhilli i Ministrave dhe pas kétij miratimi
éshté nénshkruar edhe marréveshja me kété kompani. Né pérmbyllje té prezantimit té saj, zn;.
Rakacolli theksoi se miratimi nga Kuvendi i késaj marréveshjeje bén té& mundur vaksinimin e
shumé qytetaréve, e si rezultat shpétimin e jetés sé njerézve, pérmirésim né shéndetin mendor té
tyre dhe pérmirésim té ndjeshém né ekonominé e turizmin e vendit.

Relatorja, znj. Vasilika Hysli, theksoi réndésiné gé paraget miratimi i aktit normativ né kushtet e
situatés sé véshtiré gé po kalon e gjithé bota dhe pérpjekjeve té ¢do geverie pér té adresuar né kohé
vaksinimin masiv té popullsisé. Né vijim té fjalés sé saj, znj. Hysi analizoi pérputhshmériné e aktit
normativ me elementét kushtetues pércaktues pér nxjerrjen e aktit normativ nga Keéshilli i
Ministrave. Jemi né kushtet e nevojés dhe té urgjencés, u shreh ajo, pasi e gjithé bota po kalon njé
periudhé té véshtiré. Me té gjitha pérpjekjet gé po béhen, ende vaksinimi i popullsisé né boté dhe
né Shqipéri éshté larg asaj gé duhet pér té arritur imunitetin e pjesés sé madhe té shogérisé. Pér
rrjedhojé, vlerésoi ajo, éshté e réndésishme dhe e domosdoshme miratimi i njé marréveshjeje qé i
mundéson Ministrisé sé Shéndetésisé dhe Mbrojtjes Sociale, Ministrisé sé Shtetit pér Rindértimin
dhe Institutit t&¢ Shéndetit Publik té sigurojné numrin e nevojshém té vaksinave. Urgjenca pér
nxjerrjen e Kkétij akti normativ lidhet me procedurén e gjaté parlamentare e cila nuk do té
mundésonte sigurimin né kohé té sasisé sé nevojshme té vaksinave pér té vijuar me zhvillimin e
vaksinimit sipas procedurave dhe dozave pérkatése. Duke vlerésuar pérputhshmériné kushtetuese
dhe réndésiné qé paraget akti normativ, znj. Hysi ftoi anétarét e komisionit ta votojné até.

e Pérfundime

Né pérfundim, Komisioni pér Céshtjet Ligjore, Administratén Publike dhe té Drejtat e Njeriut,
duke vlerésuar se akti normativ nr. 9, daté 22.03.2021 "Pér miratimin e tekstit t& marréveshjes,
ndérmjet Ministrisé sé Shéndetésisé dhe Mbrojtjes Sociale, Ministrit té Shtetit pér Rindértimin dhe
Institutit t€¢ Shéndetit Publik dhe distributorit té autorizuar "KEYMEN ILAC SANA YI VE TI
CARET", A.S, pér furnizimin e Republikés sé Shqipérisé me vaksinén e inaktivizuar kundér Covid
- 19 (VERO CELL) CORONAVALC, té krijuar nga SINOVAC LIFE SCIENCE CO, LTD. dhe té
prodhuar né Republikén Popullore té Kinés", éshté né pérputhje me Kushtetutén dhe legjislacionin
né fuqgi, me votat e té gjithé anétaréve té pranishém, e miratoi até dhe ia pércjell pér votim seancés
plenare.

